18 LES RELATIONS DES JESUITES [Vor. 13

flotte, qu’elle eftoit compofée de huict beaux vaiffeaux
fous la conduite de Monfieur du Pleffis Bochart, nos
Peres qui nous font venus [10] voir cefte année, & fur
tout le P. Pierre Chaftellain, & le P. Charles Garnier
qui ont eu I’honneur de paffer dans fon vaiffeau, ont
iouy d'vne faueur qui ne fe peut affez eftimer,
de celebrer la Saincte Meffe quafi tout le long de
la trauerfe au grand contentement de 1'equipage:
Nous apprifmes auffi par mefme moyen le nombre,
& le nom des Peres que Dieu nous enuoyoit, c’eft 2
dire, la continuation des benedictids du Ciel fur les
Miflions de la nouuelle France, mais noftre ioye fut
trauerfée par les affeurances que voftre Reuer. nous
donnoit de la mort de feu Monfieur de Champellain, ie
dis, affeurances, car il y auoit long temps que les
bruits en auoient couru, & s’eftoient portez iufques a
nous, mais on en parloit {i diuerfement mefme pour
la perfonne que nous auions quelque fuject de nous
perfuader, que ce que nous craignions ne fut pas ar-
riué; nous n'auions pas cependant laiffé de fatisfaire
deflors 2 vne partie de nos deuoirs, & recommandé bien
particulierement 2 Dieu le falut de fon ame a nos
prieres, & nommément a 1’Autel: nous redoublafmes
nos veeux a cefte occafion, nous ne fcaurions trop
faire pour vne perfonne de fon merite, qui a tant
faict & [11] fouffert pour la nouuelle France, pour le
bien de laquelle il fembloit auoir facrifié tous fes
moyens, voire mefme fa propre vie, auffi Dieu 1'a il
recompen{é dés cefte vie d’vne mort accompagnée
de tant de fentimens de deuotion, & de piete, que fa
memoire en demeurera A iamais honorable. Noftre
Compagnie en particulier luy aura vne eternelle ob-
ligation pour la bien-veillance qu'il luy a toufiours



